
Formáli 

Ég tel að vel geti farið á að kynna lítillega bakland mitt. Ég kenndi fyrst veturinn 1974 – 

1975. Veturinn eftir starfaði ég sem uppeldisfulltrúi á Upptökuheimili ríkisins í 

Kópavogi, fyrst á lokaðri deild þess en síðar á meðferðarheimilinu. Haustið 1976 sneri 

ég aftur til kennslu og kenndi til vors 1983. Meðfram kennslu uppá 30 – 40 

kennslustundir á viku vann ég þá vinnu sem bauðst  í sumarfríum, helst sjómennsku á 

ýmis konar fiskiskipum sem háseti, kokkur, vélavörður eða jafnvel skipstjóri. Eftir að 

hafa lokið prófi frá Tækniskóla Íslands 1984 réðst ég sem sveitarstjóri vestur á firði og 

vann síðan aðallega sem framkvæmdastjóri sveitarfélaga til miðs árs 2004 eða í um 18 

ár samtals. Í því starfi hef ég komið að ýmis konar nýbreytni og tilfæringum í 

skólastarfi: sameiningu fjögurra skóla sveitarfélaganna sem voru í Vestur-

Húnavatnssýslu í (einn) Grunnskóla Húnaþings vestra, tilraunaverkefni með fjarkennslu 

um Byggðabrú í Húnaþingi vestra og kom að samningi um Dreifmennt í Vestur-

Barðastrandarsýslu vorið 2004. Eftir að ég flutti á mölina og um hægðist hef ég varið 

nokkrum tíma við ýmis konar nám og hampa nú köfunarskírteini, diplómu í 

verkefnisstjórnun, skipstjórnarprófi og leiðsögumannsprófi. Ég hef starfað sem 

gönguleiðsögumaður síðastliðin þrjú ár, aðallega í bakpokaferðum (með allt á bakinu) 

að sumarlagi um nokkrar torfærustu gönguleiðir landsins. Auk þess hef ég farið á 

útmánuðum með hópa grunnskólanema frá Bretlandi í námstengdar ferðir um 

sunnanvert landið með áherslu á jarðfræði landsins, meðal annars.  

Það lá því nokkuð beint við mér, útivistarmanni og verðandi grunnskólakennara að 

grípa tækifærið sem gafst til að stilla upp útikennsluverkefni og miða vettvangshluta 

þess við nokkuð auðvelt landsvæði fyrir elstu nemendur grunnskóla. Þar sem 

landsvæðið er laust við mikilfengleg náttúruvætti er það utan ferðamannaleiða og 

býður því uppá einstaka möguleika til útináms án áreitis frá öðru en því sem heyr 

lífsbaráttu sína á svæðinu, hvort heldur er sumarlangt eða árið um kring. 

Inngangur 

Ritgerð þessi skiptist í fræðilegan hluta og raunhæft kennsluverkefni. Í fræðilega 

hlutanum reyni ég að fella saman í heilstæðan texta hugmyndir kennslufræðinga og 

uppeldis- og félagsfræðinga. Fyrst er leitað í smiðju sérfræðinga varðandi skilgreiningar 

á útikennslu og útinámi. Því næst er skoðað í samhengi við útikennslu hvað 

sérfræðingar telja mestu skipta við undirbúning, vettvangsvinnu og úrvinnslu þannig að 

sem mestur og breiðastur árangur náist. Þessum hugmyndum er reynt að stilla þannig 

saman að þær styrkji hverja aðra sem grundvöll verkefnisins.  

Að lokinni fræðilegri umfjöllun er kennsluverkefninu lýst. Ekki er reynt að stilla því upp í 

mjög formfastri umgjörð niðurhlutaðra kennslustunda og útlistaðra kveikja. Verkefnið 

er of kvikt og lifandi og byggir að meira leyti á aðlögun að aðstæðum í hverju tilfelli en 

svo að það þjóni nokkrum tilgangi að negla eina tillögu niður sem þá æskilegustu eða 

réttustu.  Kennsluverkefnið byggir á þeim þáttum sem raktir hafa verið í fræðilega 

hlutanum. Það tekur til flestra námsgreina í grunnskóla og þættir oft saman einstakar 

greinar en hefur jafnframt beina skírskotun til opinberrar aðalnámskrár og sömuleiðis 

ósýnilegu námskrárinnar. Er þess vænst að kennsluverkefnið falli nærri stefnumótun 

nýju Aðalnámskrárinnar með því „. . . . að nálgast viðfangsefnin á heildstæðan hátt af 

faglegri víðsýni og eftir  atvikum samfaglega. Það getur kallað á óhefðbundna 

kennsluhætti og nýstárlega nálgun í skólastarfi.“  (Sameiginlegur hluti Aðalnámskrár 

2010:6). Þar með er horfið frá skilvirknistefnu fyrri áratuga og boðið upp á að stilla upp 

kennsluverkefnum sem byggja á því að færa kennslu út í óbeislaða náttúru. Brjóta 

niður múra milli námsgreina og losna við heftingu af afmörkun kennslustunda og 

ónæði af áreiti daglegs skólastarfs og geta þar með unnið úr raunhæfum 

viðfangsefnum á þeim tíma sem hverjum og einum hentar.  

Markmiðið er að til verði greinargott útikennsluverkefni sem geti auðveldað 

hlutaðeigandi skilning á útikennslu og útinámi. Er hér átt við skólayfirvöld, kennara og 

annað starfsfólk skóla, foreldra og aðra hagsmunaaðila.  

Kennsluáætlunin er sett upp sem raunhæft verkefni fyrir 13 ára og eldri 

grunnskólanema.  

1. Fræðilegur grunnur útikennslu 

1.1. Útikennsla, skilgreiningar 

Útikennsla hefur líklegast alltaf verið til í einhverri mynd. Mannfræðingar og 

félagsfræðingar hafa leikið sér með hugmyndir um daglegt líf Cro-magnon-mannsins 

sem bjó í hellum Frakklands og víðar fyrir um 30 þúsund árum síðan. Ætlað er að áður 

en farið var í leiðangra svo sem til veiða hafi hellisbúar safnast saman, leiðtoginn lagt 

línurnar, hvert skyldi halda, hvað bæri að varast og hvað skyldi veiða, farið yfir 

veiðitæki og útbúnað, hver gerði hvað. Ungviðið hafi fylgst með undirbúningi. Á 

veiðislóð hafi gilt fyrirfram ákveðin verkaskipting. Þegar bráð var felld var haldið heim 

með fenginn og slegið upp fagnaði. Veiðimenn sögðu frá veiðiferðinni, hættum sem 

yfirstignar voru,  útsjónarsemi sem þurfti til að yfirvinna bráðina og síðan jafnvel 

stiginn dans þar sem veiðimenn í dularklæðum túlkuðu bráðina og aðrir hina slyngu 

veiðimenn. Litmyndir gerðar á veggi. Uppvaxandi kynslóðir fylgdust með – og lærðu. 

Ferlið skiptist í þrjá aðalþætti: undirbúning, ferð sem miðaði að settu marki og síðan 

heimkomu þar sem farið var yfir árangur ferðarinnar, hvað átti sér stað, hvað mátti 

læra af því og hver heildarmyndin hafi verið.  

Frá síðari tímum er vitnað til þess að  

 John Amos Comenius (1592-1670) taldi að nemandi ætti að upplifa/reyna (experience) 

það sem um skyldi fjalla áður en hann læsi um það. Jean Jacques Rousseau (1712-

1778) predikaði að menntun skyldi byggjast meira á tilfinningu og skynsemi en síður á 

læsi og bókmenntum. „Fyrstu kennarar okkar eru fætur okkar, hendur og augu. Að 

gera bækur að staðgenglum þeirra . . . er einungis að kenna okkur að nota rökhyggju 

annarra“.  Johann Heinrich Pestalozzi (1746-1827) lagði einnig áherslu á notkun 

beinnar reynslu, frá fyrstu hendi og raunverulegra viðfangsefna. Til viðbótar lestri, 

skrift og stærðfræði þá kenndi hann hagnýt fræði eins og landbúnað,  rekstur heimilis, 

spuna og vefnað á heimilis-skóla sínum á bændabýli í Sviss. „En í frjálsum tímum, látið 

náttúruna kenna honum fremur en að þú gerir það. Láttu hann gera sér fulla grein fyrir 

því að hún er hinn raunverulegi kennari og þú, með þekkingu þína, gerir ekkert meira 

en að ganga hljóður við hlið hennar“. (Hammerman:224-225). 

Arne Nikolaisen Jordet skilgreinir útiskóla  

Sem kennsluaðferð, þar sem hlutar af daglegu skólastarfi eru fluttir út í nærumhverfið. 

Því þýði útiskóli reglulega, fastmótaða vinnu (iðju) utan veggja skólastofunnar. Þar 

þurfi nemandinn að nota öll skynfæri sín til að öðlast persónulega og milliliðalausa 

reynslu af veruleikanum. Útinám rúmi þannig virka þátttöku í umfjöllun um efni 

einstakra námsgreina, uppgötvanir í kjölfar eigin grúsks og rannsókna, leik og 

hugarflug, upplifanir og félagslegt samneyti. Í útinámi megi læra um veröldina í 

veröldinni sjálfri: um náttúruna í náttúrunni, um nærumhverfi okkar í nærumhverfinu 

og samfélagið sjálft í samfélaginu sjálfu. Útinám skiptist í grunnatriðum í þrjá hluta: 

forvinnu í formi áætlunar, samtöl, lestur bóka og skoðun annarra grunngagna um það 

sem síðar verður skoðað utandyra. Upplifun, þar sem nemendur nota öll skynfæri sín: 

þeir grúska og rannsaka, reyna á sig líkamlega, upplifa hluti og sanka að sér reynslu. 

Úrvinnslu og viðbrögð: útivinnunni er fylgt eftir með fjölbreyttum athöfnum í hinum 

ýmsu fögum, sumum í kennslustofunni og öðrum með leikjum. Með umfjöllun og meiri 

skoðun gagna sér nemandinn lýsingar annarra á því sem hann sjálfur sá og upplifði. 

Það gefur tækifæri til viðbragða og bakþanka og nemandinn getur skoðað eigin sýn í 

víðara samhengi. (Jordet:24). 

Nicholas P. Gair lýsir  útikennslu þannig að: „Útikennsla – (með hástöfum) er 

skilgreining sem ætti að taka til allra kennslutengdra athafna undir berum himni, hvort 

heldur er í bæ eða dreifbýli og hvort sem um er að ræða ræktað land eða ósnortið“. 

(Gair:2). 

Simon Priest skilgreinir útinám sem „leið til náms sem byggist á tilraunum, fari að 

mestu leyti fram utandyra, reyni á öll skilningarvit, byggi á skýrri leiðsögn og taki til 

samskipta fólks og náttúruauðlinda. Útikennsla byggi á grundvelli náms af eigin raun. 

Það eigi sér fyrst og fremst, en ekki einvörðungu stað í náttúrulegu umhverfi. Í 

útikennslu skuli áherslan við námsþætti grundvallast á þáttum sem snúa að fólki og 

náttúruauðlindum“. (Priest:13-15). 

Donald R. Hammerman lýsti útikennslu þannig að hún felist í því að „útirými sé notað 

sem rannsóknarstofa til náms“. (Hammerman:63). Hann vekur einnig athygli á 

mikilsverðum þætti sem er „Annað grunngildi utan-skólastofu náms er að kennarar og 

nemendur hafa lengri tímaskeið án hefðbundinna „í skólanum“ truflana eins og 

klukknahringinga og tilfærslu milli skólastofa og hafa því tök á að kafa betur í 

viðfangsefnin“. (Hammerman:19).  

Nokkur munur er síðan á nánari útfærslu og til skjalanna kemur það sem kallað er á 

ensku „Adventure Learning“ eða ævintýrakennsla. Eðli ævintýra-kennslu skilgreina 

David Hopkins og Roger Putnam (1993) í bókinni Personal Growth Through Adventure: 

Eðli ævintýrakennslu byggir á því að skilgreina alla áunna reynslu sem grundvöll 

sjálfsskilnings. Við lærum um okkur sjálf jafnframt því að læra um og eiga samskipti við 

aðra og umhverfið sem við lifum í. Þrír meginþættir ævintýra-reynslunnar á sama tíma 

og þeir byggja á (leggja áherslu á) innri kynni eru:  

Sjálfið . . . horfur á því að aukin sjálfsvitund og styrkara sjálfs-hugtak geti stafað af 

jákvæðum vibrögðum við ögrandi og ævintýralegri  reynslu.   

Aðrir: leiðangur er öflugt tæki til að hámarka líkur á hópmyndun og samheldni. 

Árangur viðbragða við þeim líkamlegu ögrunum sem fylgja hættuspili veltur á getu 

hópsins til að móta virkan grundvöll samfélagsbyggingar.  

Náttúrlegt umhverfi:  Náttúrulegt umhverfi leggur ævintýrakennslunni til svið til 

líkamlegrar áreynslu, en hefur jafnframt lúmskari og sterkari áhrif. Umhverfisvitund 

vex með beinni reynslu af náttúrulegu umhverfi og áhrif umhverfisins virkjar bestu 

þætti útikennslu.(Gair:26). 

 

Í þessu kemur fram sem svo víða, að útinámið er ekki síst til þess fallið að styrkja 

félagsþroska. Þetta atriði er nauðsynlegt að hafa ljóst strax á upphafsmetrum 

áætlunargerðarinnar. Hvað sem blæbrigðamuni í útfærslu líður má vera ljóst að 

kjarninn í útikennslu er að þar er um „könnunarferð, ekki labb milli áfangastaða“ 

(Gair:38) að ræða. Hvort heldur stefnt er að útikennslu í nokkuð vernduðu umhverfi 

eða að takast þurfi á við óbeislaða náttúru verður alltaf einhver áhættuþáttur, 

mismikill þó eftir aðstæðum. Þetta vill stundum gleymast. „Hins vegar er þetta viðhorf 

til áhættu ekki frábrugðið viðhorfi margra sem sækja mikið í mögulega hættulega iðju, 

sem er að þeir geti lagt sig í hættu og sigrast á henni í vegna getu sinnar, kunnáttu og 

reynslu. Þetta er óneitanlega satt en áhættan er vissulega ætíð til staðar“. (Gair:62). 

Þó útikennsla sé tiltekin í aðalnámskrá örlar á því að fólk blandi saman almennri 

útiveru, tilviljunarkenndri för með hópa út úr skólastofunni á góðviðrisdögum við 

útikennslu. Þetta er ekki bundið við Ísland. Þannig segir Nicholas P. Gair að  

Þetta viðhorf til frjáls tíma/tómstundaiðju er, að áliti mínu enn við lýði í skólakerfinu 

þar sem útikennsla er enn að mestu leyti utanveltu í aðalnámskrá. Áður en úti- og 

ævintýrakennsla nær viðurkenningu sem fullgildur þáttur í aðalnámskrá þarf að 

sannfæra foreldra og forráðamenn og umsjónarkennara um að útikennsla sé aðferð til 

að útvíkka reynsluheim allra ungmenna, ekki einungis þeirra sem hafa góða líkamlega 

burði og eru vel á vegi stödd. Í þessu samhengi nái þroski barns í víðustum skilningi, 

líkamlegur, félagslegur, tilfinningalegur og siðferðislegur bestum árangri með því að 

taka á sem flestum þeim þáttum sem útikennsla getur tekið til á raunhæfan hátt. 

(Gair:7). 

Forvitnilegt er að skoða félagsfræðilega tengdar vangaveltur um nám almennt og 

ígrunda þau orð með vísan til áðurnefndra skilgreininga á útikennslu. Knud Illeris segir: 

„Nám má skilgreina almennt sem hvern þann feril í lífveru sem leiðir til varanlegra 

breytinga á hæfni og sem ekki er einvörðungu til kominn vegna líffræðilegs þroska eða 

öldrunar“. (Illeris:7). 

1.2. Nánar um útikennslu 

Til að skýra nánar hverju útikennslu og útinámi er ætlað að standa fyrir má skoða 

hvaða grundvallarþörfum fræðimenn telji að megi fullnægja með útikennslu. 

Útikennsla er í grundvallaratriðum leið til að nálgast nám. Eitt markmið útikennslu er 

að tengja saman efnisþætti úr námskrá með milliliðalausri athugun og beinni reynslu 

utan skólastofunnar 

Þörfin fyrir áhrifaríkt nám 

Þörfin fyrir skilning á grunnhugtökum 

Þörfin fyrir raunsæi í kennslu 

Þörfin fyrir umhverfisvitund 

Þörfin til að kunna að meta náttúrulegt umhverfi 

Þörfin fyrir umhverfislæsi 

Þörfin fyrir reynslu af skapandi afþreyingu (Hammerman:11-18). 

Þessi samantekt lýtur öll að þáttum sem erfitt getur verið að henda reiður á með 

óyggjandi, mælanlegum, almennum hætti eða fella innan ramma sem allir sjá eins fyrir 

sér. Á síðustu árum virðist færast í vöxt að tengja almennt nám meira inn í samfélagið. 

Að gera nemandann færan um að taka virkan þátt í samfélaginu – fremur en að kunna 

nöfn fjarða á Austfjörðum í réttri röð frá norðri til suðurs – og norður aftur. Þessi þróun 

á sér margar forsendur en þar á meðal má nefna: 

En einhver hluti ungmenna upplifir sig sjálf sem sljó eða dofin; krafan um viðurkenndar 

og uppbyggilegar athafnir og frumkvæði virkar alveg öfugt. Það getur virkað lamandi, 

þegar maður veit ekki hvernig maður getur staðist þessa kröfu. (Katznelson 2004). En 

mörg ungmenni berjast þannig við innri og ytri kröfur um að taka þátt í viðurkenndum, 

markmiðstengdum athöfnum. „Nú fer ég að taka á þessu“ segja þau gjarnan og aftur 

og aftur í von um að geta komið á móts við leiðsögn kennaranna, foreldra og jafnframt 

þeirra eigin kröfur um að vera þátttakendur í þeirri merkingu sem hér um ræðir. 

(Katznelson 2004, Katznelson og Pless 2007) (Illeris (2):44). 

Reyndar er skilgreining á því hvað nám stendur fyrir breytilegt milli tímabila og 

tískustrauma í kennslu- og uppeldisfræðum.  

Félags-náms-fræðingurinn Etienne Wenger setur fram skilgreiningu náms þannig að  

 



11 

Félagsleg skilgreining á námi hlýtur að taka til þeirra þátta sem nauðsynlegir eru til 

að auðkenna félagslega þátttöku sem ferli náms og kunnáttu 

- tilgangur: leið til að ræða um (breytilega) hæfni – sem einstaklingur og hópur – 

til að upplifa tilgang með tilveru okkar og heimsins alls 

- framkvæmd: leið til að ræða um sameiginleg söguleg og félagsleg úrræði, 

ramma: sjónarmið sem geta viðhaldið gagnkvæmri skuldbindingu í reynd 

- samfélag: leið til að ræða um þær félagslega forsendur sem við notum til að túlka 

athafnir okkar sem eftirsóknarverðar og viðurkennir framlag okkar sem hæfni 

Félagsleg skilgreining á námi hlýtur því að samþætta það sem nauðsynlegt er til að 

auðkenna félagslega þátttöku sem ferli náms og þekkingar 

Ímynd (identity): leið til að ræða hvernig nám breytir því sem við erum og skapar 

einstaklingsbundna þroskasögu í samræmi við samfélag okkar (Illeris:211). 

 

Í útikennslu færist kennara-ímyndin verulega úr stað enda hverfur kennarinn úr 

vernduðu umhverfi fastmótaðrar stofnunar, kennslustofu og samkennara. Þó kennara 

geti þótt sú breyting á stöðu erfið þá fylgja þessari breytingu miklir möguleikar enda sé 

vel að undirbúningi staðið áður en haldið er út á mörkina.  

Í frjálsræði rannsóknarstofunnar undir berum himni, óhindruð af venjulegri formfestu 

skólastofnunnar sjá nemendur kennara sinn í fyrsta sinn sem venjulega og þægilega 

mannveru. Útinámsumhverfið, með sama hætti, býður sömuleiðis uppá stöðu sem 

gerir kennurum kleift að fylgjast með nemendum sínum í fjölbreyttum kringumstæðum 

sem þeir alla jafna hafa ekki tækifæri á að sjá þá í. (Hammerman:18). 

Thomas Ziehe skoðar þetta í aðeins öðru samhengi í kafla sínum „Venjulegir 

námsörðugleikar í æsku“      

Kjarni vandans verður því ekki lengur skilgreindur þannig að einstaklingurinn vilji 

eitthvað sem hann veit þó ekki hvað er. Miklu fremur, að þessir einstaklingar vita ekki 

hvað þá raunverulega langar í. Þetta merkir, að kjarni vandans er nú illskiljanleg 

óákveðni eða veikleiki sem stafar frá ástandi sjálfs-ákvarðana. Ég vona að með þessari 

túlkun sé mögulegt að skilja, að þetta unga fólk er ekkert sérstaklega líklegt til að 

„gleypa við“ frjálslyndu uppeldisfræðilegu skipulagi. Hvað þessa einstaklinga varðar er 

vandamálið, framar öðru, að þau verða að læra hvað það er að „sýna vilja sinn“. 

Vandinn snýr ekki svo mjög að beita vilja sínum, heldur með hvaða hætti honum er 

beitt. (Illeris:195). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



13 

1.3. Undirbúningur útikennslu 

„Grundvallaratriði allrar upplifunar af útinámi er hvernig einstaklingar innan hópsins 

eiga samskipti innbyrðis. Það er því uppbygging samskipta sem, framar öllu öðru, 

ræður úrslitum um árangur“. (Gair:27). 

Ekki verður nógsamlega undirstrikað að undirbúningur verður að vera vandaður í 

hvívetna og að honum staðið með skipulögðum hætti og af fagmennsku. Býsna marga 

þætti þarf að hafa í huga og miklu fleiri en alla jafnan við gerð kennsluáætlana. Ég valdi 

að leita í smiðju eins forkólfa einstaklingsmiðunar náms enda miðar vönduð 

útikennsluáætlun að því að mæta nemandanum á sömu forsendum og 

einstaklingsmiðuð kennsla: þar sem nemandinn er staddur. 

Við lítum til 10 skrefa eða aðgerða sem leiðtogar gera vel í að skoða í upphafi 

skipulagningar á markvissri nálgun einstaklingsmiðaðrar leiðsagnar. Þessar aðgerðir 

eru: 

Skilgreina þörf og móta framtíðarsýn 

Setja fram sameiginlegar skilgreiningar og skilmála 

Byggja upp skilning og stuðning meðal hagsmunaaðila 

Tengja saman einstaklingsþarfir (differentation) og bestu leiðir 

Beina kastljósinu að umfangi verkefnisins 

Gæta að hugsanlegum keppinautum 

Leggja drög að stjórnun og styrkingu 

Leggja niður fyrir sig fjárhagshliðar málsins 

Horfa til þess hvernig árangur verður metinn 

Gera áætlun til lengri tíma. (Tomlinson:51). 

Reyndar fer þessi forskrift giska nálægt því sem verkefnisstjórnunarfræði (e. Project 

Management) standa fyrir. Allt er þetta reyndar auðskiljanlegt þeim sem á annað borð 

hafa komið nálægt skipulagningu verka sem varða einhvern hóp fólks. Hér þarf að gæta 

að því að fleira er matur en feitt kjöt og kennarinn verður að bera sig öðru vísi að en 

alla jafna við undirbúning og leita samstarfs út fyrir kennarahópinn á kaffistofunni. Á 

það skal lögð rík áhersla. „Til að gera virka einstaklingsmiðun kennslu að veruleika þarf 

ný sambönd við sérfræðinga og fagfólk. Þau sambönd verða ekki svo auðveldlega til því 

starfsmenning kennarastéttarinnar einkennist af einangrun.“ (Tomlinson:62). 

Jafnframt þarf að koma nemendum að verki með skipulögðum hætti. Í 

einstaklingsmiðun er gjarna horft til ágætis smærri vinnuhópa. „Uppbyggileg 

undirstaða til styrkingar einstaklingsmiðun: búið til nemenda-klasa (oftast með þremur 

til átta nemendum). Slíkir klasar veita kennurum möguleika á mátulega mörgum álíka 

nemendum til að kynna fyrir áætlanir og markmiðssetningu.“ (Tomlinson:75). Í þessu 

sambandi verður jafnframt að gæta að því að fyrir suma nemendur er þetta 

fyrirkomulag hópastarfs talið þvingandi og geti hreinlega komið í veg fyrir að þeir fái 

notið sín.  

GLD nemendur (Gifted and Learning Disabled – hæfileikaríkir með námsörðugleika) 

geta sýnt aðdáunarverð afköst og framfarir, sérstaklega þegar persónuleg áhugamál 

þeirra blandast í viðfangsefnið – því miður eru viðfangsefni í skólanum ekki þar á meðal 

. . . GLD nemendur hafa jafnframt mjög sterka réttlætiskennd sem getur komið fram í 

rökræðum. Það er líklegast að GLD nemandi skili bestum árangri við vinnu þegar þeir 

hvattir til að vinna út af fyrir sig. (Montgomery:30). 

Og þá er komið að því að leggjast yfir málin. – Já – hver eru „málin“? Hvað er það sem 

þarf að gera þarf? Hér að framan var kynnt sýn Carol Ann Tomlinson á fyrstu skrefin. 

Gair lýsir öllu ferlinu þannig:  

Konseptið - Upphaflega hugmyndin, hvatinn, framtíðarsýnin. Annaðhvort okkar eigin, 

eða fengin frá öðrum        

Skipulagning – Að breyta hugmynd í skipulagða áætlun. Áætlun og undirbúningur fyrir 

sérhvern möguleika 

Aðgerð – Að gera áætlanir að veruleika. Að fara í verkefnið, verkefnisvinnan, veran á 

staðnum 

Ígrundun – Litið um öxl til fenginnar reynslu. Námið, minningarnar, tilfinningarnar, 

myndirnar 

Endurmat - Greining fenginnar reynslu. Hvað getum við gert betur næst? Hvert eigum 

við að fara næst? 

Undirbúningur – greiningarvinna: 

Hópurinn – starfsfólkið – samskipti – staður og ferðaáætlun – öryggi – stjórnun 

(fjármögnun meðtalin) – búnaður 

Uppbygging hóps, öfugt við keppni í hópíþróttum (Gair:136). 

Áður var tæpt á aðferðum verkefnisstjórnunar. Eitt tækið sem reynst hefur notadrjúgt í 

verkefnisstjórnun er hin svonefnda Belbin-rós. Meredith Belbin kynnti verkfæri til 

greiningar á styrk einstaklinga á ýmsum sviðum. Með því að nýta sér mismunandi styrk 

einstaklinga væri hægt að ná fram mestu út úr hópi. Með öðrum orðum: blandaður 

hópur er líklegri en hópur einsleitra einstaklinga til að ná hagfelldustu niðurstöðu.  

Greiningarkerfi Belbins gengur út á að hver og einn leggur mat á sjálfan sig með svörun 

/ mati á réttmæti fullyrðinga. Út frá því mati fæst tafla þar sem lesa má í hvaða flokk 

Belbins viðkomandi setur sig. Þeir flokkar eru nefndir: maður fyrirtækisins, foringinn, 

mótandinn, hönnuðurinn, tengiliðurinn, greinandinn, liðsmaðurinn, lokinn. „Lokinn“ er 

ef til vill ólæsasta hugtakið, en það stendur fyrir þann sem sér smáatriðin, fer eftir 

öllum reglum, hefur snert af fullkomnunaráráttu og vill helst ekki skila af sér verki þar 

sem eitthvað gæti verið eftir. Með því að fá nemendur til að skoða mögulega veikleika 

sína og styrk gæti verkaskipting þeirra og þar með vinnuframlag í hópi orðið 

markvissara og lausara við árekstra en ella. Allt veltur þetta þó á að góð kynning og 

umræður eigi sér stað á upphafsmetrunum. Jafnframt þarf að huga að „greiningum“ 

sem unnar hafa verið með eða fyrir einstaka nemendur, sem og hugmyndir annarra 

kennara, foreldra, tómstundafulltrúa, íþróttaþjálfara og annarra sem málið getur 

varðað til að ná sem heildstæðastri mynd. Til þess að ná sem bestri heildarsýn þarf 

kennari að leggjast í enn frekari greiningarvinnu. Fyrst er fyrir að taka 

umhverfisgreiningu, þar sem helstu einkenni almenns ytra umhverfis eru sett á blað, 

umhverfi kennslunnar sem slíkrar, umhverfi nemendanna og það sem kalla má innra 

umhverfi. Þessir umhverfisþættir kallast síðan á við útikennsluverkefnið. 

Útikennsluverkefninu þarf því að stilla upp á skipulagðan hátt, til dæmis með 

svokallaðri PESTLE-greiningu. Þar er litið til pólitíkur, efnahagslegra þátta, samfélags, 

tæknimála, laga og reglugerða og náttúrulegs umhverfis. Þar með er tekið til allra 

þátta: hverjir eru hinir eiginlegu hagsmunaaðilar sem verkefnið snertir, hver er þýðing 

hvers þeirra fyrir verkefnið, hverjar eru kröfur eða væntingar þessara aðila gagnvart 

verkefninu og hvaða ráðstafanir þarf að gera til að gera útkomuna sem hagfelldasta 

fyrir eftirsóttan árangur verkefnisins? Þá þarf að greina áhættuþætti. Ígrunda hvaða 

vandamál geti komið upp og sömuleiðis að meta hverja líkur á því eru. Hverjar 

afleiðingar vandamálsins yrðu (verstar) fyrir verkefnið. Þar með þarf að skoða hvað 

hægt geti verið að gera til að lágmarka eða forðast áhættuna alveg. Þessi nálgun, að 

tína til allt og alla sem málið varðar eða getur varðað gerir mögulegt að einfalda málið. 

Þannig getur það sem virðist ógnar flókið og fjölskrúðugt orðið miklu umfangsminna og 

einfaldara þegar næði gefst til að greina kjarnann frá hisminu. Reyndar getur leiðsögn 

með þessum hætti orðið til þess að einfalda veröld unglingsins. Umhverfi 

nútímaunglingsins er síbylja auglýsinga sem flestar eru neyslumiðaðar og gefa í skyn að 

vellíðan, vináttu og hvaðeina megi kaupa. Félagsfræðingurinn glöggvar okkur á 

umhverfi dansks unglings samtímans: 

Myndin sem birtist er á ýmsan hátt flókin. Raunveruleg staða unglingsins virðst 

hrærigrautur mismunandi og oft andstæðra tilhneiginga, sem eru sífelldum breytingum 

háðar. Það er í þessu áhættusama umhverfi sem sérhver unglingur þarf að finna  

leiðina sína og sjá möguleika sína út frá óljósum skilaboðum, sem spanna allt frá 

gylliboðum auglýsinga til hvatninga stjórnmálamanna. Á aðra hönd virðast 

möguleikarnir óendanlegir og það eitt gildi að vaða í málið. Á hina höndina eru síðan 

vandamál og gildrur og fyrir minnstu yfirsjón verður ástandið yfirmáta ruglingslegt. 

(Illeris (2):37). 

Með því að fela nemendum að greina styrk sinn og veikleika, setja niður fyrir sig með 

markvissum hætti hvað í umhverfinu takmarkar möguleika og með hvaða hætti megi 

yfirstíga hindranir að settu marki er því unnið að eflingu öryggiskenndar. Að því gefnu 

að skilgreiningarvinna hafi skilað því sem að var stefnt er komið að því að taka 

viðfangsefnið föstum tökum. Áður en til þess kemur þarf að gera verkefnisskipulag sem 

greinir hver geri hvað, hver beri ábyrgð á einstökum þáttum, hver hafi vald til að kveða 

uppúr með ákvarðanir og hvert umboð hvers og eins er fyrir stöðu sinni. Þetta 

stjórnskipulag þarf að vera það liðugt að gerð að það lúti lögmálum verkefnisins, en 

ekki öfugt. Ágætt er að setja upp stefnuyfirlýsingu hópsins í upphafi og bjóða upp á 

endurskoðun hennar á einhverjum fyrirfram umræddum tímamótum. Eðlilega þarf að 

gera ráð fyrir rúmum tíma til þessarar vinnu. Þegar hópurinn hefur þannig verið 

myndaður er kominn tími á að leggja niður fyrir sig heildarmynd, ramma verkefnisins. 

Þættir eða stiklusteinar í ferli útikennsluverkefnis gætu verið með eftirfarandi sniði: 

Viðfangsefni: hvað stendur til að gera? 

Skilgreining: hugleiðum verkefni. Finnum viðeigandi viðfangsefni (dæmi úr bókum eða 

tímaritum). Setjum allar hugleiðingar og hugmyndir á blað með skissum og skriflegum 

athugasemdum 

Lausnin: veljum bestu hugmyndina. Hvers vegna er best að vinna þannig? Hvert verður 

umfangið? Eru hlutföll rétt og fagurfræðilega þóknanleg? 

Fyrirkomulag: Hversu langan tíma mun það taka? Hvaða sérhæfða búnað þarf til að 

vinna verkið? Hvaða hráefni þurfum við til verkefnisins? Hversu mikið mun það kosta? 

Þurfum við að læra nýja tækni og auka færni okkar til að vinna verkið? 

Framkvæmd: Gerðu það! 

Mat á árangri: Er árangur sá sem að var stefnt? Kom það að því gagni sem því var 

ætlað? Hvað lærðum við af verkefninu? Má betrumbæta uppsetninguna? 

Aðlögun: Hvaða breytingar eru nauðsynlegar, og hvers vegna? Hvaða úrbætur þarf að 

gera? (Gair:163). 

Þessi framsetning Gair þættir saman sýn Tomlinson á undirbúning einstaklingsmiðaðs 

náms og lýsingu Jordet á hvað útikennsla er. Jafnframt fellur hún að lýsingu David A. 

Kolb á hringferli náms. „Með hringlaga ferli sínu býður Kolb-hringrás upp á að hægt er 

að komast inn á ferlið á hverjum stað. Að skipuleggja framtíðina, upplifa ævintýri, 

endurmeta reynsluna, íhuga og komast að niðurstöðum, að skipuleggja framtíðina.“ 

(Gair:89). Útikennslufrömuðirnir W. March og Brian Wattchow lýsa ferlinu með 

svipuðum hætti, þar sem í upphafi er konsepts- eða drauma fasinn. Síðan taki við 

undirbúningur, þá aðgerð eða veruleikinn síðan skýrslugerð og íhugun og í lokin 

endurmat. (Gair:91). 

Áður hefur verið vikið að áherslu sem kenningar verkefnisstjórnunar leggja á vandaðan 

undirbúning gagnvart samferðarfólki. Sama áherslan er greinileg í forskrift að 

breytingum á eldri kennsluháttum yfir í einstaklingsmiðað nám.  „Þróun starfsfólks til 

styrktar einstaklingsmiðunar: á leið til árangursríkara umhverfis skólastofunnar við 

einstaklingsmiðun kennslu tekur aðlögun starfsfólks til kynninga, innlagna og 

samfelldrar þátttöku í breytingarferlinu.“ (Tomlinson:77). 

Nánasta umhverfi nemandans, kennslustofan þarf ekki síður aðlögunar við og 

vinnubrögð nemenda einnig. 

Kennslustofan ætti að bjóða upp á breytilegar hópastærðir. Stuðla að ábyrgð nemenda 

á eigin námi. Leggja til búnað fyrir nemendur til að leita sér aðstoðar þegar kennarinn 

er upptekinn hjá öðrum nemendum. Bjóða uppá áframhaldandi námsþætti (learning 

activities) sem nemendur geta unnið að meðan þeir bíða eftir kennaranum eða næsta 

viðfangsefni hópsins. Hafa verkefni til úrlausnar/verkefna-áætlun til sýnis sem og 

árangursmat og almennar vinnureglur. 

Kynningar ættu að vera minna í formi fyrirlestra kennara og frekar rannsóknar og 

umfjöllunar í hópunum. Vera minna fyrir allan hópinn en fremur fyrir smærri hópa eða 

einstaklinga. Miðast við mismunandi námsaðferðir. Bjóða upp á fjölbreyttar úrlausnir. 

Gera ráð fyrir tíma til umræðu milli nemandans og kennarans. (Tomlinson:96). 

Montgomery leggst á árarnar með Tomlinson en tekur jafnvel dýpra í árinni þegar hún 

leggur línurnar vegna þarfa hæfileikaríkra nemenda með sérþarfir: 

Það sem liggur til grundvallar þessa lága sjálfsmats má finna í nokkrum þáttum sem eru 

notaðir til að verja tilfinningu sína fyrir sjálfinu eða til að hressa upp á hana. Annað sem 

einkennir þessa nemendur er þörf þeirra til að hafa eitthvað áhugavert og 

vitsmunalega ögrandi til að einbeita sér að. En þar sem kennslustundir í mörgum 

kennslustofum eru kennaramiðaðar og upplýsingum er komið munnlega á framfæri við 

nemendur sem þurfa að skrifa þær niður og læra síðan, tapa nemendur áhuga þar sem 

aðkoma þeirra í að gera merkinguna einhvers virði fyrir sjálfan sig er engin. Almennt 

finnst þeim skóli „mjög leiðinlegur“ og ef þeir ná ekki bestu einkunnum í samræmdum 

prófum finnst þeim grafið undan sér og verða fráhverf námi þar sem mistök þeirra og 

ætluð mistök þeirra margfaldast. (Mongomery:8). 

Og félagsfræðingurinn leggur áherslu á að einstaklingurinn þurfi svigrúm til að aðlaga 

sig aðstæðum og þar með að undirbyggja sjálfsmynd sína og samfélagslega stöðu. Að 

því þarf að hyggja þegar breyting verður á flestum þáttum skólastarfs ekki síður en 

annarri vinnu.    

Aðeins á forsendum einstaklingsins er mögulegt að þróa samhangandi skilning út frá 

eigin stöðu, sem getur orðið að heildarmynd í brotakenndu samfélagi, skilning á því 

hver maður er, hvað maður vill gera úr sjálfum sér og lífi sínu, hvar maður er staddur á 

vegferð sinni og svo framvegis, í stuttu máli sjálfsmynd. Þessvegna verður það á 

margan hátt mótun sjálfsmyndar sem hefur undirliggjandi möguleika á stjórnun af 

hinum mörgu valkostum sem verður aðalmálið fyrir hvern einstakling á 

unglingsárunum. (Illeris (2):35). 

Samvinna við foreldra er jafnmikilvæg í útikennslu og útinámi og hverju öðru námi ef 

ekki mikilvægari. Tomlinson vekur athygli á mikilvægi samskipta við foreldra þegar 

einstaklingsmiðun kennslu er tekin upp og sýnist mér næsta einfalt að vitna til þess. 

Þar sem hugmyndin um að viðurkenna mismunandi þarfir nemenda er auðskilin, geta 

foreldrar ætlað að hún sé auðveld í framkvæmd. Kennarar gera sér grein fyrir því að sú 

ætlun er fjarri veruleikanum. Skilvirk samskipti gera það ljóst, að þegar skólinn eða 

fræðsluumdæmið hefur tekið upp hjá sér að viðurkenna fjölbreytni í kennsluháttum, 

þýðir það einfaldlega að ákveðin vinna sé hafin. (Tomlinson:103). 

Hér eiga því við áður tilvitnuð orð Gair, um að uppbygging samskipta ráði úrslitum um 

árangur. Að því gefnu að samskipti séu með þeim hætti sem að var stefnt verður 

hlutverk kennarans úti á mörkinni fyrst og fremst að vekja athygli nemenda á því sem 

fyrir augu og skynfæri ber. Það er ekki gert með fyrirlestrum því að „Með ígrunduðum 

spurningum eru nemendur leiddir áfram til að skoða og sjá með eigin augum, að hugsa 

um það sem þeir hafa rannsakað, og að samþætta og greina áhrifavalda 

rannsóknarefna sinna þangað til þeir eru færir um að setja fram líklega niðurstöðu um 

"hvað gerðist hér?" Frásögn, ein og sér er ekki kennsluaðferð“. (Hammerman:29).  

Takist kennara að innleiða þessa nálgun verður sjálfkrafa breyting á því sem fyrir augu 

(og önnur skynfæri . . .) ber. Einstaklingur sem þarf að taka afstöðu byggða á eigin 

upplifun, sem viðkomandi getur speglað í hópi félaga sinna, samstundis eða þegar 

betra tækifæri býðst hefur aðra forsendu til skilnings en sá sem fær afdráttarlaus 

fyrirmæli kennara um hvaðeina.  

Ef þetta viðhorf – að ferðast um með skynfærin virk – er virkjað hjá ungu fólki frá fyrstu 

ferð að útjaðri þéttbýlisins sem þau búa í og er síðan þróað frekar með einhverri 

útikennslu-áætlun, formlegri eða óformlegri, í hverri þau eru þátttakendur, þá mun 

það verða þeim eðlislægt að forvitnast um og skoða hvaðeina í umhverfi sínu. 

Rannsókn verður þá ekki að vera sérstakur þáttur í vettvangsferð heldur koma til 

viðbótar öðrum þáttum í daglegu lífi. (Gair:39).  

Svo uppsker hver sem hann sáir. 

2. Útikennsluverkefnið, heimavinnan 

2.1. Dæmi um undirbúningsverkefni: 

Íþróttir: þjálfun með áherslu á úthald. Hvað ber að varast með tilliti til álagsmeiðsla? 

Hvað er hægt að gera til að tryggja virkni þátttakenda? Kennari aðstoði nemendur við 

æfingaáætlun og aðstoði við mat / mælingar á árangri. 

Heimilisfræði: Kennari aðstoði nemendur við gerð töflu yfir mat(arskammta) sem þarf 

með í ferðina. Heiti tegunda, magn, næringargildi, steinefna- og vítamíninnihald miðað 

við dagsþörf. Hvað þarf á hverjum degi og þar með heildarkaloríufjölda og vigt 

matarins. Hver þátttakandi beri sinn skerf matar, sem svarar til fulls fæðis í fjóra daga. 

Þeir sem vilja „heiðarfæði“,  steiktan silung og grasamjólk síðasta kvöldið þurfa hráefni 

í þrjá kvöldverði. Æfing í að steikja fisk. Val á fatnaði. Hvers konar fatnað ber að varast? 

Hvaða fataefni henta alls ekki í nærfatnað? Af hverju eru gallabuxur ekki sjálfsagður 

klæðnaður í gönguferð í óbyggðum? 

Handmennt: gerð ýmis konar tóla og tækja í ferðina. Fallgildrur fyrir skordýr, 

uppsetning silunganets, sogflaska fyrir skordýr, fíngerður háfur til sýnatöku, mis-

fíngerð sigti fyrir skolun til leitar að lífverum í leir eða jarðvegi. Spritt-brennari (e. 

Beverage-can stove) og annað sem til þarf til suðu, svo sem álhlíf og pottastandur (úr 

járnherðatré). Skeið/gaffall/smjörhnífur (e. Spork) úr ösp.  

Sagnfræði og Íslendingasögur: 13. – 16. kafli úr Bárðar sögu Snæfellsáss. Þar segir frá 

þursum og óvættum sem bjuggu í næsta nágrenni gönguleiðarinnar. 22. – 32. kafli úr 

Víga-Styrs sögu og Heiðarvíga. Brýning móður Barða til hefnda, ráðgjöf fóstra hans um 

ferð í Borgarfjörð og nafngjöf Tvídægru. Bardaginn á tanganum við Flóavatn (?). 28. -

31. kafli Grettis sögu. Fyrstu kynni Barða og Grettis og nokkur dæmi um hetjuskap 

Grettis. Ráðgjöf Þórarins á Lækjamóti og viðbrögð Grettis við að fá ekki að taka þátt í 

Heiðarvígum. Örnefni, landalýsingar. Lesefnið nýtist við íslenskunám og í landafræði. 

Stærðfræði: notkun þríhyrningafræða við útreikning fjarlægða. Pýþagóras og hið 

dularfulla system x (jöfnur) og hugmyndin að baki hattbarðs-stærðfræði Napóleons. 

Rúmmálsreikningur og útreikningur á rúmmáli/magni rennandi vökva miðað við 

tímalengd (sekúndu, klukkustund, sólarhring). Magntaka og útreikningar við gerð 

matarlista fyrir ferðina. Meðaltals-útreikningar. Mæling og skráning stærða í fyrirfram 

ákveðnu hlutfalli af fyrirmyndinni. Útreikningur hæðar fyrirbrigðis miðað við lengd 

skugga sem það varpar í samanburði við lengd skugga af mælistiku. 

Jarðfræði: gerð nokkurra fjalla sem sjást í góðu skyggni á leiðinni. Áhrif (ísaldar)jökuls 

við landmótun, fok/skolun jarðefna við rof og áfok í lægðir, mismunandi bergtegundir, 

mismunandi aldur bergs. Hreyfing jarðskorpunnar. 

Eðlisfræði: segulsvið jarðar, hringrás vatns.  

Landafræði: læsi á landakort. Hugtök og lýsingar á landslagi, gróðri. Fer að hluta saman 

við tungumálaþátt verkefnisins.  

Líffræði: samspil gróðurs við jarðvegsgerð og raka. Samspil þessara þátta við hæfi dýra 

til að lifa í því umhverfi sem þessir þættir skapa. Vaðfuglar, endur, ránfuglar, 

hænsnfuglar. Spendýr í íslenskri náttúru og afkomumöguleikar þeirra. 

Íslenska: örnefni, nafngiftir. Orð sem hverfa úr tungumáli og orð sem verða til í 

tungumáli. Hvað er „rétt“ íslenska? Nemendur haldi dagbók og punkti niður hjá sér. 

Enska: ensk heiti þess sem fyrir augu getur borið í ferðinni. Landslag og lífverur.  

Danska: dönsk heiti þess sem fyrir augu getur borið í ferðinni. Landslag og lífverur. 

 

 

 

 

 

 

 

 

 

 

 



22 

3. Útikennsluverkefnið, vettvangsferðin 

3.1. Dagur 1 

Ferðin hefst við Umferðarmiðstöðina rétt rúmlega átta á mánudagsmorgni. 

Áætlunarbifreiðin til Akureyrar leggur af stað klukkan 8:30. Hópurinn, átta til tólf 

nemendur af sama kyni auk kennara yfirgefur bifreiðina um klukkan 10:30 á bílastæði 

við svonefnda Biskupsbeygju, nokkru ofar Heiðarsporðs við Holtavörðuheiði. Tveir 

nemendur bera ábyrgð á aðvísa rétta leið í Húksheiðarskála í rúmlega 11 kílómetra 

fjarlægð. Stefnan er mjög nærri 90° á korti. Reyndar er best að ganga lítillega meira til 

suðurs fyrsta kílómetrann til að losna við að ganga yfir hæð. Gæta þarf að segulskekkju 

á svæðinu. Hver er þá kompásstefnan? Af hverju er kompásstefnan ekki sú sama og 

stefna eftir breiddar- og lengdarbaugakerfinu? Hvar er segulnorðrið – og hvers vegna 

er það ekki á tilteknum, föstum stað? Hvernig koma norðurljós við sögu segulnorðurs? 

Af hverju eru þau helst sýnileg á tilteknu bili en ekki hvar sem er á norðurhvelinu?  Í 

fyrstu er gengið yfir mýri með tveimur smálækjum, niðurgröfnum. Betri er krókur en 

kelda. Gróðurinn er hefðbundinn votlendisgróður. Sauðfé er mun algengara að sjá 

sunnan sauðfjárveikigirðingar (Borgfirðinga megin) en norðan hennar. Sjást þess merki 

á gróðri? Hvaða gróður skyldi fyrst láta á sjá vegna sauðfjárbeitar? Eftir rúmlega 

kílómetra göngu er rétt að nema staðar og athuga hvort nokkur hætta sé á 

núningsmeiðslum á fótum. Staðurinn er undir barði mót suðri. Sléttur, grösugur 

harðbali en Maríustakkur, aðalbláberjalyng og fleiri háplöntur í bröttu barðinu og mosi, 

krækiberjalyng og skófir ofan barðsins. Af hverju koma núningsmeiðsli? Hvað er til ráða 

til að fyrirbyggja þau? Ennþá heyrist umferðarniðurinn af þjóðvegi 1. Hvað skyldi 

niðurinn heyrast langt? Skyldi það vera mismunandi eftir veðurskilyrðum? Hvenær 

berst umferðarniðurinn lengst inn á heiðina og hvenær styst? Tillögur. Tveir „bókarar“ 

sjá um að punkta niður atriði sem þarfnast nánari skoðunar eða úrvinnslu síðar. Eftir 

tæplega þriggja kílómetra göngu er komið að stórum læk sem þarf að vaða. Í hvaða átt 

rennur lækurinn? Getum við séð það miðað við stöðu sólar á himni og tíma 

sólarhringsins? Hvort mun vatnið enda í Hrútafirði eða Borgarfirði? Verður sama áin 

nokkurn tíman vaðin tvisvar? Einhver hugmynd um í hvaða á lækurinn mun renna? 

Nestisstopp, hádegisverður áður en vaðið er. Af hverju er stoppað áður en vaðið er en 

ekki eftir vaðið? Tveir bera ábyrgð á að hita vatn til drykkjar. Kakó eða te? Er í lagi að 

drekka vatnið úr læknum? Hvað gæti bent til þess að hugsanlega sé það ekki 

sérstaklega hollt – jafnvel varasamt til drykkjar? Af hverju stafar þessi rauðleiti / 

mórauði blær á steinunum í botninum? Nú ber hæð á milli þjóðvegar og okkar og við 

höfum hækkað okkur um rúmlega 50 metra í landinu. Heyrist minna í umferðinni – eða 

er niðurinn jafnvel alveg hljóðnaður? Ríkir þá alger þögn eða verða önnur hljóð meira 

áberandi? Hvaða fuglar hafa sést – og í hverjum hefur heyrst? Hvað eiga fuglarnir sem 

hafa orðið á leið okkar sameiginlegt? Hvað er ólíkt með þeim? Lækurinn er vaðinn, 

kaldir og blautir fætur þurrkaðir og áfram haldið til austurs, sunnan Krókhæðar. Í 

norðaustri sést Sléttafellið einsog ávöl hæð, í vest-norðvestri Snjófjöll (af hverju ekki 

Snæfjöll?) og Tröllakirkja, í vest-suðvestri Baula, í suðvestri Hafnarfjall, Eiríksjökull er 

áberandi í suðaustri en að baki hans, eiginlega frá suðri og allt upp að austri sér í 

Langjökul. Krákur á Sandi gæti sést í austri og Suðurmannasandfell kemur í ljós þar 

þegar lengra dregur. Sauðfjárveikivarnagirðingin sést nú greinilega. Við erum í 400 

metra hæð yfir sjávarmáli og höfum hækkað okkur um tæpa 90 metra frá 

upphafsreitnum.  Undir barði mót suðri eru mannvirkjaleifar. Smákofi gæti hafa verið 

þarna, fyrir ekki svo löngu síðan. Hvert gæti hlutverk kofans hafa verið? Ekki þó 

útilegumannaskýli? Við förum yfir girðinguna rétt áður en hún liggur út í mýri við 

nokkuð stóra tjörn. Við ættum að vera búin að sjá alla vega einn rjúpnakarra ef við 

erum á ferðinni að vorlagi. Af hverju skyldi rjúpnakarrinn vera svona hvítur og 

áberandi? Er það ekki í algeru ósamræmi við feluliti – eða er það kannski hlutverk 

karrans að vera áberandi? Snemma vors er mjög líklegt að mikið sé um gæs við tjörnina 

– hvernig skyldi geta staðið á því? Við útfallið, sem liggur í beygju út frá tjörninni er 

sýnlega nokkuð dýpi og lækurinn er vatnsmikill. Alla jafna þarf að vaða hann en 

fótvissir og léttbúnir göngumenn geta stiklað á steinum yfir lækinn um 50 metrum 

neðan við tjörnina. Silungur liggur alltaf í hylnum í beygjunni. Til að rannsaka hvort 

silungur sé þar má ganga niður að læknum en þá styggist silungurinn og syndir upp í 

tjörnina eða niður lækinn. Syndi hann upp í tjörnina sér móta fyrir boðaföllum yfir 

fiskinum í grunnu vatninu. Af hverju? Syndi hann niður lækinn sést hann nokkuð 

greinilega vönum augum. Af hverju skyldi silungurinn vera svo hrifinn af þessum stað 

að það er hægt að ganga að honum vísum í hylnum? Hvaða áhrif hefur straumur á 

lífríkið? Út frá hvaða einkennum er hægt að ætla að lífvera sé aðlöguð lífi í lygnu vatni 

eða rennandi? Ef fluguveiðistöng er borin með er kjörið að kasta agnhaldslausri flugu 

varlega rétt við skil tjarnar og hyls og láta strauminn bera hana niður í hylinn.  Gott 

skjól er við lækinn og kjörið að setjast niður og borða nesti. Fálkinn úr Skútagili gæti 

hafa flogið hjá. Tæpir fjórir kílómetrar eru eftir í Húksheiðarskálann, hækkun um 20 

metrar og landið þurrt og þýft. Hvað skyldi gangan þangað taka langan tíma að fenginni 

reynslu? Hver væri þá meðalhraði á klukkustund? Meðalgönguhraði á eiginlegri göngu 

– og síðan meðalhraði í ferðinni að teknu tilliti til stoppa? Lækurinn vaðinn og gengið í 

þögn í hálftíma. Heyrðast fleiri hljóð í þagnargöngunni? Verða hljóðin sem heyrast 

eitthvað öðruvísi eftir því sem lengra kemur inn á heiðina? Einhver ný hljóð og 

ókunnugleg? Sest niður eftir um klukkustundargöngu. Afstaða til fjalla og kennileita er 

skoðuð. Hvernig gætum við reiknað út fjarlægðir til einhverra tiltekinna kennileita í 

nágrenninu? Einhver steinn framundan, til dæmis? Napóleons-hattbarðið eða 

Pýþagóras? Samanburðartilraun með áreiðanleika aðferðanna. Hvor var nær lagi? 

Hversu nákvæm er síðan stikun okkar sjálfra á vegalengdinni? Lagt upp í síðasta 

áfangann að Húksheiðarskálanum. Þegar í skálann er komið, væntanlega um klukkan 

18:30 (í góðu veðri en fyrr ef veður er leiðinlegt) er verkum skipt að nýju. Áttavitar 

dagsins og vatnshitarar eru nú lausir undan skyldum sínum. Annar skrásetjaranna sér 

um að sækja vatn um nokkra leið niður í Krókavatn, hinn hreinskrifar punkta dagsins. 

Aðrir tveir taka til við matargerð. Undir borðum er farið yfir kaflann um tröllin í boðinu 

í Hundshelli forðum daga. Við erum á miðri Tvídægru. Kafli úr Heiðarvígasögu um 

fyrirsátina rifjaður upp. Sömuleiðis kaflinn úr Grettis sögu af áhuga Grettis að fá að 

koma með. Hvers vegna fékk hann svo ekki að koma með í vígaferðina? Heiðarvígasaga 

er talin með elstu Íslendingasögunum. Grettis saga er talin mun yngri. Hvað í 

söguefninu gerir sögurnar mjög ólíkar? Eftir matinn er gengið niður að vatni og 

tangarnir skoðaðir með tilliti til fyrirsátar. Helmingur hópsins gæti farið á undan og 

setið fyrir þeim sem á eftir koma. Hvernig tilfinning fylgir því að leiða á villigötur? 

Hvernig tilfinning fylgir því að vera leiddur á villigötur? 

3.2. Dagur 2 

Stutt ganga framundan, aðeins um 8 kílómetrar. Fyrstu tvo kílómetrana lækkar landið 

um nær 8 metra en síðan hækkar það nokkuð jafnt um 30 metra og við ljúkum 

göngunni í um 442 metra hæð yfir sjávarmáli. Nýir „áttavitar“ taka nú við og sömuleiðis 

vatnshitarar og bókarar. Morgunverður er etinn, nesti fyrir gönguna er útbúið og gert 

ráð fyrir einu nestisstoppi. Gengið er norðan Krókavatns og Flóavatns og er stefnan 

fyrstu þrjá kílómetrana rétt norður að austri eða tæpar 90° á korti. Sléttafellið verður 

sýnilegra eftir því sem lengra er gengið frá því. Er það þannig með annað sem á leið 

okkar verður? Að við sjáum það skýrar þegar við fjarlægjumst það mátulega mikið? Á 

það sama kannski við um fólk eða atburði? Fjöll í norðri verða sýnileg: Vatnsnesfjall og 

Víðidalsfjall. Þrælsfellið á Vatnsnesfjalli nær í rúmlega 900 metra hæð yfir sjávarmál. 

Hver er sérstaða Vatnsnesfjallsins? Landið sem gengið er um er slétt, mjög vel gróið en 

umfram allt mjög blautt. Flóavatn er mjög grunnt nyrst og fer eftir vatnsstöðu hversu 

mikið sést af leirum út í vatnið. Norðan þess eru örgrunnar tjarnir. Voru þær ef til vill 

hluti Flóavatns fyrir langa löngu? Hversu löngu? Hversu langt er í að nyrsti hluti 

Flóavatnsins lokist frá öðrum hlutum þess og verði grunn leirtjörn – og hversu langt 

gæti verið þangað til sú leirtjörn verður gróin mýri? Nú reynir meira á bókara en á 

fyrsta degi. Þegar komið er austur fyrir norðurenda Flóavatns, í Vatnaflóa er stefna 

tekin á Urðhæðarskála, nokkurn veginn í suðaustur. Við sáum skálann frá 

Húksheiðarskálanum. Sést hann enn eða ber einhverja hæð á milli? Ef við tókum eftir 

öðrum kennileitum, í nágrenni skálans, þurfum við að sjá skálann sjálfan til að rata að 

honum? Hvernig gætum við hugsanlega þekkt kennileiti frá öðru sjónarhorni?  Strax og 

þornar um, nokkur hundruð metrum suðaustan við norðurenda Flóavatnsins er sest 

niður undir skjólgóðu barði og nestisins neytt. Skálinn sem við gistum í síðustu nótt sést 

greininlega og tangarnir út í Krókavatnið líka. Allt landið sem við höfum gengið um er 

frekar slétt votlendi. Skyldi það geta haft áhrif á uppblástur og rof? Það er: rof sést 

varla og enginn er uppblásturinn. Hver eru helstu roföflin í náttúrunni og hvers vegna 

verður þeirra svo lítið vart hér? Hvaða fuglar hafa sést á leiðinni yfir mýrina? Flugu upp 

gæsahópar eða eru álftir áberandi á beit í mýrlendinu? Eitt eða tvö álftahreiður ættu 

að hafa sést. Hvernig er með meðalhraðann á okkur? Göngum við hraðar í góðu veðri 

eða slæmu? Göngum við hraðar um mýrlendi eða miðar okkur betur með fastara undir 

fæti? Hvaða merkingu hefur þetta meðaltal svona yfirleitt?  Áfram er gengið og stuttu 

áður en við komum að Urðhæðarskálanum göngum við yfir lágan vesturenda 

Urðhæðarinnar. Sunnan undir barði með gulvíði, fjalldalafífli, Maríustakki og blágresi 

sprettur fram lækur í um tvö hundruð metra fjarlægð frá skálanum. Við erum brátt 

komin í náttstað tveggja næstu nátta og klukkan tæplega eitt. Þó stutt sé liðið á dag 

liggur á að koma sér fyrir, borða, útbúa nesti, taka fram búnað, skoða kort og fara yfir 

verkaskiptingu, tímasetningar og framhaldið almennt.  

Um klukkan þrjú hverfur fólk til verkefna dagsins, tveir og tveir (tvær og tvær) saman. 

Reyndar fara tveir hópar með netstubba í Urðhæðarvatn. Annar netstubburinn er 

lagður stutt frá úrrennsli úr vatninu en hinn er lagður út frá tanga sem gengur suður í 

vatnið, um hundrað metrum frá úrrennslinu (læknum). Þessir geri ennfremur rannsókn 

á lífríki vatnsins. Annar dúettinn athugar hvort hornsíli finnist í gróðri við bakka eða 

sjáist á sundi. Noti háf til að afla sýna. Taki sýni af leir úr botni nær bakka og athugi 

hvað kvikt kann að finnast í leirnum. Sía þarf leirinn til að leiða hið sanna í ljós. Taka 

þarf upp steina í nágrenni úrrennslisins og skoða ummerki á þeim um líf. Einhver merki 

um mýpúpur?  

Hinir tveir sækja sýnishorn af gróðri úr vatninu. Hvernig er það gerlegt? Hvaða lífverur 

gæti verið að finna á vatnagróðri eins og síkjamara? Gefa hornsíli, pöddur í botnlögum 

og á gróðri í vatninu hugmynd um afkomumöguleika silungs í vatninu? Skrá þarf sem 

nákvæmast hvað finnst í vatninu og síðan þarf að skoða hvað finnst í maga silunga.  

Tveir fari saman að tjörn nokkru vestan skálans og geri rannsókn á lífverum í og við 

tjörnina. Taka þarf upp plöntur úr tjörninni og leita lífvera á þeim, taka sýni úr botnleir 

og leita lífvera og ennfremur úr gróðri og úr sverðinum í efsta gróðurlagi við tjörnina.  

Tveir fari saman og setji upp pöddugildrur í mismunandi umhverfi. Eina í mosaþúfu 

með hreindýramosa. Aðra í barði með háplöntum. Þá þriðju í votlendi, þá fjórðu í 

gamla skálanum, hesthúshlutanum, þá fimmtu í grasi grónum harðbala, þá sjöttu í 

þurru flagi.  

Tveir fara og teikna grunnmynd og afstöðu (áttaviti) rústa gangnamannakofa sem eru 

vestan undir Urðhæðinni, í góðu skjóli. Sögur eru um reimleika í skálanum og þarf að 

fara yfir söguna eftir kvöldmatinn.  Lýsingar þurfa að vera það skýrar að „endurgera“ 

megi rústirnar í skólastofu með réttum hlutföllum.  

Gert er ráð fyrir því að allir verði komnir í skálann aftur um klukkan 6 og er þá borðaður 

kvöldmatur og ferðahraði skoðaður með tilliti til göngunnar síðasta spölinn. Áætlað 

hvað birgðar hafa lést mikið í grömmum og hlutfallslega og sömuleiðis spáð í áhrif 

þjálfunarinnar af göngunni hingað til á úthaldið í næstu göngulotu. Farið er yfir sögnina 

af draugaganginum í gangnamannaskálanum og aðbúnað fólks og klæðnaði á 

ferðalögum fyrir ekki svo löngu síðan. Hvernig samsvarar „að kaupa vonina“ sem áður 

var kallað „framvirkum samningum“ í nútímamáli? Eftir kvöldmat gengur hópurinn 

allur að Urðhæðarvatni og vitjar um netin. Þá er gengið upp á Urðhæðina og svipast 

um: hvort sést til skálanna við Úlfsvatn og hlustað eftir vélarhljóðum. Á kyrru kvöldi 

gætu köll heyrst frá Úlfsvatni. Jarðsigið mikla í Urðhæðinni er skoðað og stefna þess 

mæld og reynt að finna vestustu ummerki þess. Í góðu skyggni sér til Strúts og Oks, 

Baulu, (og Hafnarfjalls) Tröllakirkju, Vatnsnesfjalls, Suðurmannasandfells og Kráks á 

Sandi. Eiríksjökull þrumir í suðri og Þursaborg í Langjökli er mjög greinileg. Kjörið er að 

renna yfir myndunarsögu nokkurra þessara fjalla og bera þau saman með tilliti til 

aldurs og mótunar og ekki síður nafngiftar. 

Ef ferðin er farin að vorlagi er vel þess virði að vakna um klukkan eitt eftir miðnættið, 

klæða sig vel og fara út enda sé sæmilega lygnt. Mjög líklega er þoka en ef bjart er yfir 

er mjög kalt í lofti. Uppstreymi raka úr jörðu þéttist og myndar slæður sem fylla brátt 

lægstu svæðin. Höfum við tekið eftir því hvernig ský myndast í nágrenni fjalla að degi 

til? Í hverju liggur munur þessara skýjamyndana? Tófa á greni austan Urðhæðarinnar 

og mjög auðvelt er að greina gagg hennar um lágnættið. Aðrar tófur, norðar á heiðinni 

og jafnvel sunnar láta í sér heyra. Ekki heyrist mikið í fuglum nema að himbriminn gæti 

vælt. Getur einhver gaggað einsog tófan? Svarar melrakkinn gagginu okkar? Getur 

einhver hermt sæmilega eftir hljóðum himbrimans? Það eru semsagt allt önnur 

umhverfishljóð ríkjandi að nóttu en að degi. Þó við þegðum. Af hverju? Um hálftvö er 

sól lægst á lofti og ef þannig viðrar getur verið mjög gefandi að horfa á glóandi sólina 

mjakast upp á sjóndeildarhringinn austan Vatnsnesfjallsins og lita gráhvíta dalalæðuna 

appelsínugula/bleika og fylgjast um stund með fölbleikri dalalæðunni skríða norður og 

niður í móti en leysast smám saman upp í vermandi sólargeislunum.  

3.3. Dagur 3 

Upp er runninn rannsóknar- og skráningardagurinn mikli. Eftir morgunverð er farið yfir 

verkefni dagsins og hópnum skipt upp, tveir og tveir saman. Jafnframt er farið ítarlega 

yfir kort og notkun áttavita. Þeir fjórir sem sjóaðir eru í áttavitanotkun deilast á hópana 

fjóra.  

Fyrsta mál á dagskrá er að athuga hvað hefur fengist í veiðivélarnar frá deginum áður. 

Allur hópurinn fer undir leiðsögn pöddugildru-manna og hefur meðferðis búnað til að 

hirða afraksturinn og hafa með sér heim í skálann. Gildrurnar eru látnar niður aftur 

enda þarf að skoða hvort aðrar tegundir komi yfir bjartasta hluta dagsins en þær sem 

kunna að hafa verið á kreiki þegar birta var minnst (eða engin). Úr pöddusöfnuninni er 

haldið að Urðhæðarvatni og vitjað um net. Væntanlega hefur eitthvað veiðst og þá er 

kjörið að gera að aflanum og skoða innvolsið og þar með magainnihaldið. Þekkist 

eitthvað sem þar er að finna eða er innihald magans svo mikið melt að það verður illa 

metið eða greint til tegunda? Netin lögð aftur og spurning um hvort hafi fiskast betur í 

annað og hvort tilefni sé til að færa þau. Er líklegt að nóg aflist til að hafa ferskan silung 

í aðalrétt um kvöldið?  Hádegismatur í skálanum og síðan er haldið út til söfnunar 

plantna og annarra verkefna. Sumt er unnið upp á eigin spýtur en annað er unnið í 

samstarfi. 

Magni plantna sem safnað er skal stilla í hóf og gæta að til hvers leikurinn er gerður. 

Það sem tínt er miðist við neyslu í ferðinni og smá-sýnishorn til að taka með heim til 

kynningar. Eiginlegrar heimakynningar.  Þær tegundir sem leitað er til tínslu eru: 

aðalbláberjalyng, beitilyng, blóðberg, rjúpnalauf (holtasóley), fjallagrös, lyfjagras, 

ljónslappi, Maríustakkur, vallhumall, hvönn.  Fleiri ef tilefni sýnist til þess. Vallhumall er 

ólíklegt að finnist (finnst hugsanlega vestar og mætti þá kippa með sér) og þá er einnig 

lítið um hvönn en hún finnst þó er heldur í framsókn. Hvað gæti valdið því?  Hver fyrir 

sig skráir í hvaða umhverfi plantan sem tínd var fannst. Ef farið er að hausti er kjörið að 

tína aðeins af fífu og reyna að tvinna saman í kveiki og nota sem slíka.  

Tjörnina vestan við skálann þarf að mæla. Mestu breidd og lengd (nota áttavita við 

lýsingar á lagi tjarnarinnar) og teikna upp sem nákvæmast. Áætla dýpi og meðaldýpi og 

þar með áætla rúmmál vatns í tjörninni. Má áætla fjölda af pöddum í tjörninni miðað 

við það sem við höfum fundið af þeim í fyrri rannsókn? Ef allar þær pöddur væru 

komnar í eina hrúgu, hvað væri það umfangsmikil hrúga? Hvað skyldi hún duga lengi til 

fóðurs fyrir uppvaxandi spóafjölskyldu? 

Lindin góða gefur tækifæri til að mæla magn fersks neysluvatns með mælingu 

straumhraða og rúmtaks stokksins sem lindin rennur um. Hvað skyldi dagsrenni vatns í 

þessari einu lind duga mörgum einstaklingum til daglegrar notkunar? Hvað færi hún 

langt upp í að fullnægja ferskvatnsþörf framleiðslufyrirtækis – til dæmis kjúklingabús, 

rækjuverksmiðju eða bakarís? Hvað fer mikið af ferskvatni í að framleiða kíló af 

kjúklingi, rækju eða hveitibrauði? Hvar finnum við upplýsingar um það? Hvaða pöddur 

eru í lindarvatninu? Gera þær vatnið óhæft til drykkjar? Hvað spillir gæðum vatns fyrir 

okkur?   

Ef einhver sólarglæta er (og greinilegur skuggi) má reikna út hæð veggja skálans og 

mænis hans.  Þar með rúmmál skálans – enda er einfalt að mæla lengd hans og breidd. 

Hvað er þá mikið rúmmál fyrir hvern næturgest ef skálinn tekur 22 í rúmstæði? Hvað 

þarf mikinn flöt til að koma megi 22 manns fyrir til svefns með sæmilegu móti? Hvað 

skyldu dýnur undir mannskapinn kosta – dýrast og ódýrast og hvers þarf að gæta við 

val á dýnu og meðferð á dýnu / geymslu í óupphituðu húsnæði? Með því að mæla I 

bitana undir skálanum má reikna út þyngd þeirra ef við vitum hver eðlisþyngd járns er. 

Inni í skálanum eru myndir af flutningi hans fram á heiðina með þyrlu („bananaþyrlu“). 

Af hverju ætli hafi þurft að hafa þverbita yfir húsinu til að halda stroffunum frá því? 

Hvað gæti hafa gerst ef stroffurnar hefðu legið beint undan flutningsbitunum og upp í 

þyrluna? Er hægt að reikna út þrýstinginn sem stroffurnar hefðu lagt að hliðum skálans 

ef þverbitanna hefði ekki notið við?  

Allir hafi það verkefni að fylgjast með fuglum í nágrenninu. Hver fyrir sig skrái niður 

tegundir sem þeir þekkja og ekki síður að skrá hjá sér lýsingar á þeim fuglum sem þeir 

þekkja ekki nafnið á. Rjúpa, himbrimi, hávella, straumönd, steindepill, lóa, spói, 

hrossagaukur, örn, fálki og kjói eru þær tegundir sem ætlast er til að nemendur þekki. 

Stöku kría gæti flogið hjá og stokkönd gæti sést, auk álfta og gæsa. 

Kaffi um fjögurleytið og síðan er haldið út til að taka upp veiðivélar og skrá aflann. Best 

að hópurinn fari saman. Byrjað er á pöddugildrum og tilheyrandi skráningu og skilum í 

skálann en síðan er gengið að vatninu og netin tekin upp. Gert að aflanum við vatnið og 

innvolsið rannsakað eins og áður: ástand lifrar og fitulags undir roði segir sögu af 

fæðuframboði og innihald magans gæti sýnt okkur síðasta málsverð silungsins. Var 

silungurinn að éta vatnabobba, hornsíli eða er maginn troðinn af mý-afurðum? Gæta 

þarf hófs í silungsveiðum þannig  að aflinn dugi í forrétt fremur en aðalrétt. Hver kann 

að flaka silung? Hvernig steikir maður silung uppi á fjöllum? Er kannski betra að sjóða 

hann? Er mögulegt og óhætt að „grafa“ silung í einhverjum villijurtum úr umhverfinu 

og borða hann hráan?  

Kvöldmatur og spjall um daginn og veginn. Spil eða viðrun eftir kvöldmatinn. 

3.4. Dagur 4. 

Í dag er lengsti göngudagurinn, 12,2 km. Nýir „áttavitar“ taka nú við og sömuleiðis 

vatnshitarar og bókarar. Gengið er upp á Urðhæðina og er hækkunin um 20 metrar á 

fyrstu 200 metrunum en síðan er nánast gengið á jafnsléttu um 2,5 kílómetra leið í 

austur, 90°á korti, á þurru og hörðu undirlagi og okkur miðar því mjög vel. Al-austast á 

Urðhæðinni sunnanverðri er rof og uppblástur en það svæði (sem er mjög lítið) sýnist í 

jafnvægi. Af hverju ætli uppblástur sé þar og hvað ætli haldi honum svona 

afmörkuðum? Nokkru austar er austasti hluti jarðsigsins langa. Hvað er langt frá þeim 

stað og í vestasta hlutann? Enginn botn er í einni hvilftinni austast heldur sér niður í 

gjótu sem er fyllt mjög stórum steinum, hálfgerðum björgum. Auðsýnilega er hægt að 

klífa niður í gjótuna og smokra sér eitthvað neðar milli bjarganna. Hvað ætli svona 

lagað geti náð langt niður í jörðina? Hvernig gæti þetta hafa myndast og af hverju hefur 

ekki fyllst upp í þetta? Er eitthvað skrýtin lykt á þessu svæði? Er íbúi í holunni? Af hvaða 

kvikindi eru hár sem liggja utan í steinum við holumunnann? Eru Hobbitar hérna? 

Þarna er kjörið að setjast niður og fá sér að drekka enda skjól fyrir vindi úr flestum 

áttum.  

Frá enda Urðhæðar er stefnan tekin í aust-norðaustur, rétt sunnan við mitt 

Hávaðavatn. Þar er Merkjasteinn sem markar mót Núpsheiðar og Aðalbólsheiðar og 

merki milli Borgfirðinga og Húnvetninga. Gnúpdælagata lá um þessa slóð, milli 

Núpsdals og Hvítársíðu. Balljökull/Baldjökull er í suðri, hvort sem hann heitir nú 

Eiríksjökull eða hvort Balljökullinn/Baldjökullinn var áður sérstakur en nú norð-vestasti 

hluti Langjökuls. Hvernig hljómar orðið með enskum framburði? Hver skyldi vera hin 

gamla merking þess orðs á íslensku? Af hverju hverfa örnefni? Finnast betur viðeigandi 

örnefni eða gleymist það gamla bara og einhver býr til nýtt? Breytast örnefni vegna 

atburða eða breytinga í náttúrunni? Þekkir einhver dæmi um breytingar á 

mannanöfnum í kjölfar atburða eða verka í gamalli menningu? Merkin milli 

Aðalbólsheiðar og Borgfirðinga liggja frá Hávaðavatni austur eftir og norðan við 

Hlíðarvatn og yfir norðurenda Gunnarssonavatns í stefnu í merkjastein á Svartarhæð. 

Gunnarssonavatn var ekki nefnt svo fyrr en á 15. öld en í eldri máldögum var skráð að 

merkin lægju norðan með Hlíðarvatni og yfir norðurenda Mávavatns í stefnu á 

merkjastein í Svartarhæð. Af hverju auðkenndu Gunnarssynir vatnið betur en 

mávarnir? Er saga á bak við nafnið? Við erum semsagt komin langt austur fyrir 

Tvídægru og inn á það landsvæði sem almennt gengur undir nafninu Arnarvatnsheiði. 

Merkjasteinninn er gróinn og vel þess virði að skoða skófirnar á honum. Hverju skyldu 

skófir annars þrífast á? Ekki sýnast þær þurfa mikla vökvun eða hvað? Norður af 

Merkjasteini er Ketilvatn og Veiðitjörn. Við göngum á vatnaskilum. Norðan okkar 

rennur vatn norður af en sunnan okkar rennur það suður af. Við göngum sunnan við 

Arfavatn (á sumum kortum kallað Nyrðra-Hávaðavatn) og þegar við komum fyrir vatnið 

göngum við norð-austur í stefnu á litla lægð í um 2ja kílómetra fjarlægð. Þar rennur 

Strípalónalækur í stórri bugðu. Gott er að stoppa þar og fá sér hádegisverð. Mjög líklegt 

er að hávella eða aðrar andategundir séu á pollinum ofan við bugðuna á 

Strípalónalæknum. Þarna er kafgras og gulvíðirinn vöxtulegur. Af hverju gæti þessi 

mikla gróska stafað? Af hverju ætli víðirinn sé þá ekki hávaxnari en raun ber vitni? Við 

erum reyndar í um 480 metra hæð en er það eitt næg ástæða til að halda víðinum 

niðri? Það eru tæpir fimm kílómetrar í Lónaborgarskálann en byrðarnar eru léttari en í 

upphafi og landið er auðveldara yfirferðar en áður. Stefnan er næstum í aust-

norðaustur, norðan við aflanga tjörn og áfram síðan í sömu stefnu á melkoll. Við 

komust yfir Strípalónalækinn þurrum fótum þar sem hann hverfur í grjóti og rennur 

undir þýft landið að miklu leyti á nokkurra tuga metra kafla. Þarna er lækurinn í 

rólegheitum að breyta farvegi sínum og er forvitnilegt að ganga niður með honum og 

sjá vegsummerkin. Af hverju flytur lækurinn sig um set? Enn eru um tveir kílómetrar í 

Lónaborg. Um átta klukkustundum eftir að lagt var af stað frá Urðhæðarskála má ætla 

að við séum komin í náttstað. Nú þarf að drífa sig að veiða í matinn en forrétturinn 

gæti verið (fjalla)grasamjólk (súpa). Það ætti ekki að taka meira en rúman klukkutíma 

að veiða í matinn fyrir svanga göngugarpa ef allir leggja sitt af mörkum. Ef veiðin í 

Urðhæðarvatni fór úr böndum þarf fyrst að eta uppsafnaðar birgðir fiskjar. Líka má 

hugsa sér að gera stans við Strípalónalækinn þar sem hann rennur í Þórhallarlón ef 

þreyta verður farin að segja alvarlega til sín og veiða þar í matinn og eiga það ekki eftir 

þegar heim í skála er komið. Ganga þarf frá öllu því sem safnað hefur verið þannig að 

fljótlegt sé að skilja það frá öðrum hluta byrðanna þegar heim er komið. Svo er hægt 

að fara í heita sturtu.  

3.5. Dagur 5 

Heimferðardagur er runninn upp. Morgunmatur og tesopi af heiðarjurtum ef vill og 

síðan rúmlega tveggja kílómetra ganga upp á Arnarvatnsveg sunnan við Grandalón. Þar 

bíður bíll sem rennir klukkustundarferð norður á Hvammstanga með mannskapinn til 

að koma honum um borð í áætlunarbifreiðina til Reykjavíkur klukkan 11:25. Á 

Umferðamiðstöðina í Reykjavík er komið um klukkan klukkan 14:25. Því gefst tími til að 

fara í skólann með það sem það safnað var, söfnunarbúnað og annað úr ferðinni sem 

vinna þarf betur úr.  

4. Útikennsluverkefnið, úrvinnsla 

4.1. Dæmi um verkefni til nánari úrvinnslu eftir að heim er komið: 

Byggt módel af rústum gamla gangnamannaskálans við Urðhæð. 

Dregin upp stækkuð flatarmynd af tjörninni vestan Urðhæðarskálans. 

Byggt módel af nýja gangnamannaskálanum við Urðhæð. 

Minnispunktar sem skrifaðir voru niður notaðir til að skrifa lýsingu á ferðinni á íslensku 

og styttri útdrátt á ensku og/eða dönsku. Leit að „sömu“ orðunum í tungumálunum, 

hvort sem þau merkja enn það sama eða ekki. Má skrifa skemmtilega ýkjusögu í anda 

Bárðar sögu Snæfellsáss um ferðina? Með þursum úr Hrútafirði og tröllum úr 

Snjófjöllum? Jafnvel yrkja kvæði um ferðina sem hægt er að syngja við gott lag?  

Fyrst og síðast þarf þó að nýta það sem nemendum fannst áhugavert og/eða kom þeim 

á óvart og þau hafa áhuga á að kynna sér betur. 

Leggja verður áherslu á að allt hvað vettvangsferðina varðar sé ígrundað af hópnum 

þegar heim er komið. Undirbúningur, hvað tókst vel og hvað hefði mátt undirbúa 

betur. Fatnaður, skór, búnaður og þyngd byrðanna. Maturinn í ferðinni, kostir og gallar. 

Dagleiðirnar. Verkefnin sjálf, hvort einhver hefðu mátt missa sín og þá tillögur um 

önnur. Hvers þurfi að gæta að fyrir aðra vettvangsferð og þá hvar og hvenær væri 

hugsanlegt að fara í hana?  

5. Útikennsluverkefnið og Aðalnámskrá 

5.1. Markmið Aðalnámskrár og einstaka þættir útikennsluverkefnisins 

ÍSLENSKA 

Við lok 10. námsárs á nemandi að 

o geta greint aðalatriði og aukaatriði í texta 

o geta lagt mat á gildi og trúverðugleika texta og fjölmiðlaefnis og tekið 

gagnrýna afstöðu til þess 

o þekkja til íslenskra bókmennta að fornu og nýju, hafa lesið 

Íslendingasögu og úr verkum nokkurra höfuðskálda  

o hafa fengið þjálfun í skapandi skrifum og samið margs konar texta  

o gera sér grein fyrir orðmyndun og orðeiningum og nýta þá þekkingu til 

dæmis við stafsetningu 

o geta notað orðtök, málshætti og föst orðasambönd til að auðga mál sitt 

o gera sér grein fyrir sköpunarmætti tungumálsins, svo sem við 

nýyrðasmíð, í orðaleikjum og skáldskap 

o gera sér grein fyrir að málnotkun er mismunandi eftir aðstæðum 

o hafa kynnst staðbundnum og aldurstengdum tilbrigðum í orðaforða og 

málnotkun 

o hafa áttað sig á skyldleika íslensku við önnur mál og að tungumál 

breytast sífellt 

 

ÞREPAMARKMIÐ Í LANDAFRÆÐI, 8. bekkur 

Nemandi  

o læri að nota bauganet jarðar við nákvæma staðsetningu (gráður, mínútur og 

sekúndur) 

o kynnist helstu litum, letri og táknum á landakortum 

o skilji í grófum dráttum hvernig yfirborð jarðar hefur þróast í rás jarðsögunnar 

o skilji í grófum dráttum hvernig mismunandi bergtegundir hafa orðið til 

o læri hvernig veðrun og rof verður af völdum vinda, vatns og jökla 

o átti sig á áhrifum veðrunar annars vegar og rofs hins vegar  

o skilji að úrkoma orsakast af því að rakt loft rís og kólnar 

o skilji tengsl úrkomu og þess að fjall knýr loft til að stíga, að hlýr og kaldur 

loftmassi mætast eða að heitt land veldur uppstreymi lofts 

o kanni vatnasvið áa með því að skoða kort og greina vatnaskil út frá landslagi, 

helstu þverám og ósum 

 
ÞREPAMARKMIÐ Í SKÓLAÍÞRÓTTUM FYRIR 8. bekk 

Nemandi 

o taki stöðluð próf til að meta eigin líkamshreysti, s.s.  þolpróf 

o þjálfist í æfingum sem efla líkamsþol, hjarta- og blóðrásarkerfi 

o þjálfist í leikjum og æfingum þar sem veita þarf félaga eða félögum hvatningu 

o fái fræðslu og reynslu í notkun ýmiss konar útbúnaðar og klæðnaðar vegna 

útivistar 

ÞREPAMARKMIÐ Í SKÓLAÍÞRÓTTUM FYRIR 10. bekk  

Nemandi 

o skipuleggi eigin líkams- og heilsuræktarþjálfun undir handleiðslu kennara 

o læri helstu atriði skyndihjálpar, s.s. 

að stöðva blæðingu 

að beita þrýstingi og kælingu eftir högg á vöðva 

að koma sjúklingi í læsta hliðarlegu 

 
ÁFANGAMARKMIÐ Í HEIMILISFRÆÐI VIÐ LOK 10. BEKKJAR 

Nemandi á að 

o geta notað næringarefnatöflur og næringarforrit 

o geta tengt næringarfræðina raunverulegum verkefnum (matreiðsla, eigin 

neyslukannanir) 

o geta skipulagt með öðrum, útbúið og borið fram mat við mismunandi 

tækifæri 

o þekkja skaðsemi mismunandi örvera og geta beitt kunnáttu við að 

varast tjón af völdum þeirra (krossmengun og matareitranir/-sýkingar) 

o hafa skilning á mikilvægi hreinlætis fyrir vellíðan hvers einstaklings og 

fyrir umhverfi hans 

o geta lagt gagnrýnið mat á eigin neyslu 

o þekkja ýmsa áhættuþætti við meðferð opins elds og orsakir eldsvoða 

 
ÁFANGAMARKMIÐ Í HÖNNUN OG SMÍÐI VIÐ LOK 10. BEKKJAR 

Að nemandinn 

o geti notað fríhendisteikningu og grunnteikningu við hönnun 

o geti skilgreint hugmyndir sínar og lýst með myndum 

o hafi glímt við verkefni sem þarfnast nákvæmni í sambandi við jafnvægi 

og styrk 

o geti unnið sjálfstætt eftir ferlinu þörf – lausn – afurð 

o geti unnið sjálfstætt eftir verk- og tímaáætlun 

o kunni að gera verkáætlun 

o geti gert vinnulýsingu 

o geti gert efnislista og kostnaðaráætlun 

o geti yfirfært og hagnýtt sér námið í öðrum námsgreinum og öfugt 

o hafi öðlast áræði til að nýta verkkunnáttu sína í daglegu lífi 

Einstaklingsmiðað nám: Að nemandinn 

o hafi þjálfast í að ræða gildi hugmynda sinna 

o geri raunhæfar kröfur til sjálfs sín 

o geti metið, prófað og rannsakað eigin verk út frá gildi þeirra 

o hafi tamið sér að gera ætíð sitt besta við vinnu sína 

o geti dregið lærdóm af vinnu sinni og reynslu 

 
ÁFANGAMARKMIÐ Í SÖGU VIÐ LOK 10. bekkjar  

Nemandi á að 

o geta séð fyrri tíðar fólk sem gerendur sögunnar og ímyndað sér ólíkar stefnur 

sem sagan hefði getað tekið 

o hafa sett sig inn í tíðaranda og í spor fyrri tíðar fólks, einkum jafnaldra, með 

því m.a. að kanna frumheimildir 

o geta séð hvernig atburðir og einstaklingar eru metnir misjafnlega á ólíkum 

tímum og á ólíkum forsendum 

 
ÁFANGAMARKMIÐ Í ÞJÓÐFÉLAGSFRÆÐI VIÐ LOK 10. bekkjar 

Nemandi á að 

o hugleiða hvernig sjálfsmynd hans verður til 

o hugleiða hvort sjálfsmynd (eða hlutverk) breytist eftir því hvar maður er 

o staddur 

o velta fyrir sér kostum og göllum þess að vera ,,eins og hinir“ 

 
ÁFANGAMARKMIÐ VIÐ LOK 10. BEKKJAR – náttúrufræði og umhverfismennt 

Nemandi á að 

o gera sér grein fyrir skynjanlegum eiginleikum ljóss, svo sem speglun, 

ljósbroti og litrófi 

o geta útskýrt hljóð með vísun til bylgjueiginleika og með vísun til 

frumeindakenningarinnar 

o geta skýrt helstu hugtök tengd rafmagni og seglum, svo sem rafspennu, 

rafstraum, viðnám rafhleðslu, raf- og segulsvið, raf- og segulkraft, raforku og 

rafal 

Nemandi á að 

o þekkja að í öllum lífverum fer fram ákveðin starfsemi, svo sem hreyfing, 

næringarnám, úrgangslosun, vöxtur og æxlun 

o gera sér grein fyrir að lífverur þroskast á mismunandi hátt á lífsleiðinni 

o þekkja hvernig atferli dýra hefur áhrif á lífsafkomu þeirra og hæfni í 

þróunarfræðilegum skilningi 

o þekkja grunnhugtök þróunarlíffræðinnar, svo sem náttúruval, hæfni, 

aðlögun og arfbundinn breytileika 

Nemandi á að 

o geta lýst hringrás efna og orku í náttúrunni 

o þekkja ljóstillífun 

o skilja að vistkerfi byggist á samspili lífvera innbyrðis og við lífvana umhverfi 

og geta skýrt mögulegar afleiðingar þess að fæðukeðjur raskist 

o skilja mikilvægi þess að viðhalda fjölbreytileika tegunda og vistgerða 

o geta lýst sérstöðu íslenskra vistkerfa 

 
ÁFANGAMARKMIÐ VIÐ LOK 10. bekkjar í stærðfræði 



39 

o geta útskýrt bæði munnlega og skriflega hugtök, aðferðir, niðurstöður og eigin 

lausnir á verkefnum og nota skýringarmyndir og tákn eftir því sem við á 

o hafa tamið sér að skrifa minnispunkta og teikna skýringarmyndir um 

stærðfræðilegt efni hvort sem er handa sjálfum sér eða fyrir aðra í því skyni að 

auka skilning sinn á stærðfræðilegum verkefnum og hugtökum og koma 

hugsunum sínum í skipulegra horf 

o geta beitt stærðfræði við verkefni sem varða samskipti hans við samfélagið, svo 

sem við áætlanagerð út frá gefnum upplýsingum (t.d. ferðaáætlun út frá 

landakortum, áætlana- og verðtöflum), umræðu um stjórnmál, umhverfismál, 

kjaramál og þvíumlíkt. 

o geta beitt stærðfræði í öðrum námsgreinum, s.s. heimilisfræði og handmennt, 

af öryggi 

o geta lagt mat á með hve mikilli nákvæmni skynsamlegt er að reikna útkomu úr 

reikningsdæmi miðað við nákvæmni talnanna sem reiknað er með 

o skilja hvað átt er við með mælikvarða á teikningum og kortum, geta lesið 

lengdir og stærðir af vinnuteikningum og landakortum og geta sjálfur gert 

teikningar í gefnum hlutföllum 

o geta notað algebru til að tákna samband stærða, t.d. í rúmfræðireglum eða 

verslunarreikningi, og hafa innsýn í hvernig breyting á einni stærð hefur áhrif á 

aðrar stærðir 

o skilja hvernig nota má bókstafi til að tákna stærðir 

o kunna skil á algengum hugtökum og aðferðum við mælingu flatarmynda og 

þrívíðra hluta,  

o gera sér grein fyrir óvissu í mælingum 

o þekkja samsvörun rúmmáls og mælieininga fyrir vökva 

o átta sig á yfirborðsmáli og geta reiknað yfirborðsmál einfaldra rúmmynda 

o þekkja rétthyrnt hnitakerfi í sléttum fleti, hnit punkta og fjarlægðir milli þeirra 

o hafa kynnst öðrum aðferðum til að lýsa staðsetningu með hnitum, t.d. 

pólhnitum, þar sem staðsetningu er lýst með stefnuhorni og fjarlægð frá 

gefnum punkti 

o kunna setningu Pýþagórasar, hafa séð sönnun á henni og geta beitt setningunni 

í margvíslegu samhengi 

6. Ítarefni 

6.1. Nytjaplöntur 

1. Aðalbláberjalyng: Vaxtarbroddar með sætukoppum. Þurrkað í te, gott við kvefi  

2. Beitilyng: ferskt og blómstrandi (síðsumars). Í te. Gott við steinsótt (hreinsandi) 

3. Blóðberg. Tínt í júní. Blóm og greinar – helst áður en blómstrar. Ferskt eða þurrkað. 

Seyði (stutt suða) eða te (með til dæmis rjúpnalaufi eða vallhumli). Við svima, 

svefnleysi, kvefi, hósta ofl.  

4. Rjúpnalauf: áður en blómstrar. Te – til dæmis með blóðbergi 

5. Fjallagrös: Tínd eftir „litla vætu“. Fersk eða þurrkuð. Seyði, te (niðursöxuð) eða í 

súpu (grasamjólk). Nærandi, blóðhreinsandi, góð við þembu, hósta og máttleysi 

6. Lyfjagras: áður en blómstrar: öll plantan. Mauk/smyrsl með til dæmis ólífuolíu. 

Mýkjandi, græðandi (við útbrotum). Alls ekki til inntöku 

7. Ljónslappi: rétt áður en blómstrar. Seyði/te. Græðandi, gott við hæsi 

8. Maríustakkur: áður en blómstrar. Seyði/te. Styrkjandi og græðandi. Soðinn í 

smjöri/olíu sem smyrsl á sinar  

9. Vallhumall: áður en blómstrar. Te, seyði eða smyrsl. Te/seyði gott við hósta, 

flökurleika og þembu. Smyrsl á stirðar sinar og vöðva  

10. Hvönn: sem fyrst á vorin: þá öll plantan (að rót meðtalinni). Te, seyði. Við ólyst, 

vindgangi, hósta, fótveiki, máttleysi, höfuðverk. Best með vallhumli og blóðbergi 

 

6.2. Fuglar 

1. Rjúpa (Lagopus mutus) 

2. Himbrimi (Gavia immer)  

3. Hávella (Clangula hyemalis) 

4. Straumönd (Histrionicus histrionicus)  

5. Steindepill (Oenanthe oenanthe)  

6. Lóa (Pluvialis apricaria)  

7. Spói (Numenius phaeopus)  

8. Hrossagaukur (Gallinago gallinago)  

9. Örn (Haliaeetus albicilla)   

10. Fálki (Falco rusticolus)  

6.3. Dæmi um matarlista 

 
9 fjöldi farþega 

     

 
10 fjöldi alls 

     

  
5 göngudagar 

     

       
D1 D2 D3 D4 D5 pr.mann g/ein ein  morgunmatur kcal/100 samtals ein þyngd/g: fjöldi kcal 

  x x x x 90 1 g múslí 465 3.600 g 3.600 g 16.740 

  x x x x 20 1 g þurrmjólk 69 800 g 800 g 552 

  x     x 35 1 g sultur 200 700 g 700 g 1.400 

  x   x   0 450 ds hunang 334 2 ds 720 g 2.405 

  x x x x 0 200 pk hrökkbrauð 398 5 pk 960 g 3.821 

  x x x x 1 2 pok te 1 40 pok 80 g 1 

  x x x x 33 1 g kakó 420 1.320 g 1.320 g 5.544 

    x   x 10 1 g púðursykur 350 200 g 200 g 700 

  x   x   10 1 g hvítur sykur 350 200 g 200 g 700 

D1 D2 D3 D4 D5 pr.mann g/ein eining hádegismatur kcal/100 samtals ein þyngd/g: fjöldi kcal 

x x x x x 0 500 stk brauð* 257 15 stk 7.500 g 19.275 

  x     x 0 200 pk flatbrauð 235 6 pk 1.200 g 2.820 

x x x x x 0 300 stk smjör 738 5 stk 1.350 g 9.963 

    x   x 0 100 ds kæfa 238 6 ds 600 g 1.428 

x x   x   30 1 g kjötálegg 339 900 g 900 g 3.051 

    x   x 20 1 g kavíar 120 400 g 400 g 480 

x   x   x 40 1 g ostur 350 1.200 g 1.200 g 4.200 

x x   x   25 1 g smurostur/ brie 295 750 g 750 g 2.213 

x     x   60 1 g reyktur silungur 250 1.200 g 1.200 g 3.000 

x     x   50 1 g grænmeti 80 1.000 g 1.000 g 800 

  x     x 20 1 g sard./túnf. 120 400 g 400 g 480 

D1 D2 D3 D4 D5 pr.mann g/ein eining nasl á milli mála kcal/100 samtals ein þyngd/g: fjöldi kcal 

x x x x x 0 250 pk kex 473 15 pk 3.750 g 17.738 

x x x x x 15 1 g súkkulaði 549 750 g 750 g 4.118 

x x x x x 0 250 pk þurrkaðir ávextir 250 10 pk 2.500 g 6.250 

x     x   34 1 g salthn./hnetur 616 680 g 680 g 4.189 

  x   x   35 1 g súkkulrúsínur 500 700 g 700 g 3.500 

    x     1 100 stk snickers/mars 500 10 stk 1.000 g 5.000 

        x 1 80 stk orku/kornstangir 400 10 stk 800 g 3.200 

x         1 150 stk ávextir 80 10 stk 1.500 g 1.200 

D1 D2 D3 D4 D5 pr.mann g/ein eining kvöldmatur kcal/100 samtals ein þyngd/g: fjöldi kcal 

x x x x   1 40 bréf bollasúpa 50 40 bréf 1.600 g 800 

      x   1 160 pk þurrmatur  550 10 pk 1.600 g 8.800 

    x     1 160 pk núðluréttir 420 10 pk 1.600 g 6.720 

  x       110 1 g cous-cous 320 1.100 g 1.100 g 3.520 

x     x   120 1 g pasta hreint 110 2.400 g 2.400 g 2.640 

x         0 70 stk laukur 50 2 stk 140 g 70 

x         90 1 g reyktur lax 350 900 g 900 g 3.150 

D1 D2 D3 D4 D5 pr.mann g/ein eining eftirréttir kcal/100 samtals ein þyngd/g: fjöldi kcal 

    x     0 1.000 l royal búðing 160 2 l 2.000 g 3.200 

x     x   0 1.000 l sætsúpa 150 4 l 4.000 g 6.000 

  x       0 400 stk kökur 450 1 stk 500 g 2.250 

D1 D2 D3 D4 D5 pr.mann g/ein eining annað kcal/100 samtals ein þyngd/g: fjöldi kcal 

    x     1 1 g salt, pipar... 0 10 g 10 g 0 

x     x   0 180 rúll WC pappí  0 2 rúll 360 g 0 

D1 D2 D3 D4 D5 pr.mann g/ein eining   kcal/100 samtals ein þyngd/g: fjöldi kcal 

           

alls 

þyngd 
alls kcal: 

       
39.680 125.814 

       

pr. 

einstakl.  

       
3.968 

6.4. Langsnið dagleiða 

1. dagur, frá Biskupsbeygju að Húksheiðarskála: 11,2 km og um 130 metra hækkun 

2. dagur, frá Húksheiðarskála að Urðhæðarskála: 8 km og um 30 metra hækkun 

 

4. dagur, frá Urðhæðarskála að Lónaborg: 12,2 km og um 60 metra hækkun. 

 

 

5. dagur, frá Lónaborg upp á Arnarvatnsveg: 2,5 km                    

6.5. Gönguleiðin, yfirlitsmynd og einstakar dagleiðir 

 


